
· hyrwyddo deialog o fewn y proffesiwn i rannu arfer da a gwella gofal a phrofiadau i gleifion 
· casglu profiad proffesiynol o'r system iechyd a gofal, gan gynnwys adborth defnyddwyr gwasanaeth, i lywio blaenoriaethu a chynllunio   
· enwebu cynrychiolydd i fynd i gyfarfodydd clwstwr a rhannu gwybodaeth gan fanteisio i’r eithaf ar waith aml-broffesiynol
Mae Cydweithrediadau Proffesiynol yn ymgysylltu â grwpiau o weithwyr proffesiynol sydd â phrofiad cyffredin i rannu profiad ac arfer da, asesu ac adrodd am ansawdd a diogelwch gwasanaethau lleol, a gwella gwasanaethau. Mae ymarfer clinigol o ddydd i ddydd yn gyfle i ddysgu wrth i staff weithio o fewn y system ac arsylwi ar brofiadau cleifion.  Mae Cydweithrediadau Proffesiynol yn sicrhau bod yr wybodaeth hon yn arwain at welliannau parhaus i wasanaethau gan dynnu sylw at unrhyw risgiau posibl.

Mae pob Cydweithrediad yn enwebu arweinydd i gydlynu gwaith ac i gynrychioli ei farn yn y Clwstwr aml-broffesiynol lle y trefnir gwasanaethau iechyd, gofal cymdeithasol a thrydydd sector ar gyfer y gymuned leol.  

Un o egwyddorion craidd gwaith Clwstwr yw y dylai gwasanaethau sy’n diwallu anghenion yr un bobl gyfathrebu'n effeithiol a chydlynu'r gofal a roddir ganddynt.  Mae cleifion yn aml yn cael trafferth mewn systemau cymhleth a dylai Clystyrau geisio adnabod lle mae bylchau yn y gofal neu nad yw’n canolbwyntio ar y claf, er mwyn datrys problemau. 

Nodau Cydweithrediadau Proffesiynol:
· Gwella Iechyd a Lles y Boblogaeth  
· Gwneud dadansoddiad proffesiynol o anghenion y boblogaeth leol 
· Rhannu data perthnasol i asesu a gwella gwasanaethau i’r boblogaeth leol
· Sicrhau bod profiadau’r cyhoedd, cleifion a staff yn llywio'r asesiad yma  
· Sicrhau bod anghenion grwpiau sy’n agored i niwed a phobl sydd ag anghenion arbennig yn cael eu mynegi’n glir 
· Gwella Gwerth 
· Derbyn ac ystyried y Strategaeth Genedlaethol yng nghyd-destun profiad a blaenoriaethau lleol 
· Rhoi cyngor ar weithredu lleol, gan gynnwys nodi cyfleoedd a risgiau 
· Nodi lle mae angen cydweithio rhwng grwpiau proffesiynol i gyflawni'r asesiad a/neu'r ddarpariaeth orau ar gyfer y boblogaeth 
· Cydweithio â grwpiau proffesiynol eraill i wella gwasanaethau i'r rhai mwyaf agored i niwed/ag anghenion penodol 
· Sicrhau bod adnoddau'n cael eu defnyddio'n effeithiol o fewn fframweithiau cyllideb ac ariannol dirprwyedig.  
· Gwella Ansawdd a Diogelwch 
· Adolygu dangosyddion ansawdd ar gyfer gwasanaethau lleol 
· Cydweithio ar draws gwasanaethau i sicrhau'r canlyniadau gorau lle mae anghenion sy'n gofyn am fewnbwn aml-wasanaeth/aml-broffesiynol 
· Cefnogi trefniadau uwchgyfeirio i sicrhau parhad a diogelwch gwasanaethau.
·  Ymgysylltu â'r gweithlu lleol a’i ddatblygu 
· Disgrifio anghenion a blaenoriaethau'r gweithlu ar sail gwybodaeth am angen yn lleol 
· Cynghori ar ddatrysiadau lleol i fynd i'r afael ag anghenion y gweithlu 
· Gweithio gydag asiantaethau allanol i ddatblygu dulliau o wella recriwtio a chadw staff (Bwrdd Iechyd, Awdurdod Lleol, 3ydd sector, Addysg a Gwella Iechyd Cymru, CBC) 

Yr arweinydd yw llais y CP mewn trafodaethau Clwstwr aml-broffesiynol gan weithio gyda chydweithwyr i nodi atebion. Gallai camau gweithredu gynnwys gwell cyfathrebu rhwng timau, rolau newydd neu ddatblygu llwybrau clinigol.  

Mae’n bosibl rhoi cynnig ar ffyrdd newydd o weithio drwy ddefnyddio cyllideb y Clwstwr. Mae cronfeydd clwstwr yn cael eu dirprwyo ar gyfer gwaith i ddiwallu anghenion y boblogaeth leol yn fwy effeithiol. Dylai arian gael ei ddyrannu drwy cytuno ar gynigion i wella gwasanaethau.  Nid yw'r gyllideb yn perthyn i unrhyw grŵp proffesiynol unigol ac nid oes hawl i gael 'cyfran' o'r gyllideb.

Rôl Arweinydd y Cydweithrediad Proffesiynol (CP)
Arweinydd y CP yw’r cysylltiad allweddol rhwng rhwydweithiau cymheiriaid a'r system ehangach.
Mae'r arweinydd yn annog ymgysylltiad cydweithwyr ac mae’n hybu cefnogaeth rhwng cymheiriaid.  Gall rhannu arferion da wella gofal cleifion a'i gwneud yn haws i unigolion a thimau wneud eu gwaith. 
Tasgau Arweinydd y CP:
1. Sicrhau bod y grŵp cymheiriaid yn deall y system lywodraethu a dylanwad er mwyn eirioli’n effeithiol ar ran y boblogaeth. 
2. Ymgysylltu â chymheiriaid fel eu bod yn rhannu eu gwybodaeth a'u harbenigedd i adnabod risgiau, bylchau a chyfleoedd i ddatblygu darpariaeth gofal ddiogel, effeithiol ac effeithlon 
3. Paratoi ar gyfer mynychu a chadeirio 4 cyfarfod y Cydweithrediad y flwyddyn a sicrhau bod trefniadau priodol ar waith ar gyfer cadeirio'r cyfarfod os bydd yn absennol.   
4. Cyfathrebu’n dda ag aelodau, gan rannu gwybodaeth am anghenion poblogaeth i’w dadansoddi a chynigion clwstwr i'w trafod
5. Drafftio agendâu gyda’r nod amlwg o wella gwasanaethau a phrofiadau i gleifion, gofalwyr a gweithwyr proffesiynol
6. Fel Cadeirydd, rheoli cyfarfodydd i ymdrin â phob cyfraniad, a chytuno ar gamau
7. Cydlynu Adroddiad Sbotolau ar gyfer y Clwstwr i grynhoi dadansoddiad ac argymhellion y CP.  Gall Arweinydd y CP hefyd uwchgyfeirio materion ar ran y grŵp lle mae risgiau neu bryderon penodol (Rhoi cyngor yn unig; nid oes gofyniad cytundebol ar hyn o bryd).
8. Cynrychioli'r Cydweithrediad yng nghyfarfod y Clwstwr
9. Adborth o gyfarfodydd Clwstwr  
10. Ymgysylltu â’r CP i roi cynllun y Clwstwr ar waith
Dylai arweinwyr sicrhau bod gan y Cydweithrediad law mewn gweithgareddau i wella gwasanaethau lle bo modd i gael y mwyaf o’r cyfarfodydd a’r rhwydwaith cymorth cyfoedion.
Bydd Arweinwyr y Cydweithrediad yn cael cymorth o ran rheoli a mynediad at arbenigedd y system iechyd a gofal cymdeithasol ehangach. 
Mae Arweinwyr y CP yn chwarae rhan allweddol o ran cofnodi gwrthdaro buddiannau posibl a ffocysu ar anghenion y boblogaeth.  Serch hynny, mae profiad y gweithlu yn allweddol, a bydd yn briodol ystyried cynigion arloesol sy’n hwyluso staff i gyflawni eu rolau.  Nid fforymau i drafod telerau ac amodau un proffesiwn yw’r Cydweithrediadau Proffesiynol gan fod fforymau eraill ar gael ar gyfer y trafodaethau hynny.

